
સરલભાષા  સંસ્કૃતં  સરસભાષા  સંસ્કૃતમ્  ।
સરસસરલમનોજ્ઞમંગલદેવભાષા  સંસ્કૃતમ્  ॥  1 ॥

મધુરભાષા  સંસ્કૃતં  મૃદુલભાષા  સંસ્કૃતમ્  ।
મૃદુલમધુરમનોહરામૃતતુલ્યભાષા  સંસ્કૃતમ્  ॥  2 ॥

દેવભાષા  સંસ્કૃતં  વેદભાષા  સંસ્કૃતમ્  ।
ભેદભાવવિનાશકં  ખલુ  દિવ્યભાષા  સંસ્કૃતમ્  ॥  3 ॥

અમૃતભાષા  સંસ્કૃતં  અતુલભાષા  સંસ્કૃતમ્  ।
સુકૃતિજનહૃદિ  પરિલસિતશુભવરદભાષા  સંસ્કૃતમ્  ॥  4 ॥

ભુવનભાષા  સંસ્કૃતં  ભવનભાષા  સંસ્કૃતમ્  ।
ભરતભુવિ  પરિલસિતકાવ્યમનોજ્ઞભાષા  સંસ્કૃતમ્  ॥  5 ॥

શસ્ત્રભાષા  સંસ્કૃતં  શાસ્ત્રભાષા  સંસ્કૃતમ્  ।
શસ્ત્રશાસ્ત્રભૃદાર્ષભારતરાષ્ટ્રભાષા
સંસ્કૃતમ્  ॥  6 ॥

ધર્મભાષા  સંસ્કૃતં  કર્મભાષા  સંસ્કૃતમ્  ।
ધર્મકર્મપ્રચોદકં  ખલુ  વિશ્વભાષા  સંસ્કૃતમ્  ॥  7 ॥

